
૧૪૪
સોરઠી બહારવટીયા : ૨
 





“મુરૂભા ! તું એક સો માણસે માધવપૂરની કોર, પો૨બંદ૨
માથે ભીંસ કર.”

“દેવા ભા ! તું એક સો માણસે હાલારમાં ઉતરી ગોંડળ
જામનગરને હંફાવ.”

“હું પોતે ગીરમાં ગાયકવાડને ધબેડું છું.”

“વેરસી ! તું ઓખાને ઉંધવા મ દેજે !"

“ધના ને રાણાજી ! તમે બારાડીને તોબા પોકરાવો !”

“ભલાં !” કહીને સહુએ જોધાની આજ્ઞા શિર પર ચડાવી.
રાત પડતાં અંધારે નોખનોખી ટુકડીઓ, ઓરતો ને બચ્ચાં
સહિત પોતપોતાને માર્ગે ભૂખી તરસી ચાલી નીકળી.


૧૮

[૧]કોડીનાર મારીને જાય

ઓખાનો વાઘેર કોડીનાર મારીને જાય !

ગોમતીનો રાજા કોડીનાર મારીને જાય !



આમથણે નાકેથી ધણ વાળીને

ઉગમણે નાકે લઈ જાય– ઓખાનો૦



નીસરણીયું માંડીને ગામમાં ઉતર્યાં ને

બંદીવાનની બેડીયું ભંગાય–ઓખાનો૦







	↑ કીનકેઈડ સાહેબે બહારવટીયાનાં આવાં કેટલાંક કાઠીઆવાડી

રણગીતોને “Ballad” નામ આપી, અંગ્રેજી ભાષામા ઉતાર્યાં છે. પોતે ભાષાન્તર કરવામાં અતિશય છૂટ લેતા હોવાથી એના અનુવાદો અસલ ગીત કરતાં સરસ થાય છે. અને કેટલાક વાર તો જૂનાં સાથે મીંડવવા જતાં પંક્તિઓ મળતી નથી. નીચેનું Ballad આ ગીતનું જ ભાષાન્તર હોવાનું દિસે છે. એમાં કેટલીક પંક્તિઓ મળતી નથી. કેટલીક

